
HAPET MBLEDHJA

Arben Ahmetaj ... zoti Anastas Angjeli.

Té ftuar kemi ministren e Financave, zonjén Anila Denaj, zotin Nikolla Lera, drejtor
I Pérgjithshém né Drejtoriné e Pérgjithshme té Politikave Makroekonomike dhe Fiskale,
zonjén Enkelejda Pipa, drejtore né Drejtoriné e Pérgjithshme té Politikave Makroekonomike
dhe Fiskale, zonjén Enkelejda Kuci, pérgjegjése sektori né Drejtoriné e Pérgjithshme té
Politikave Makroekonomike dhe Fiskale, zonjén Zarina Taja, pérgjegjése sektori né
Drejtoriné e Pérgjithshme té Politikave Makroekonomike dhe Fiskale.

Pér sa i pérket procedimit, si fillim ministrja do té prezantojé paketén njé nga njé
dhe mé pas do té diskutojé relatori. Pér shkak se nuk e kemi akoma ligjin “Pér fiskalizimin”

(Ndérhyrje pa mikrofon)

Nuk ka ardhur akoma né Kuvend. Si fillim duhet té vij dhe né bazé té procedurés
parlamentare do té futet né proceduré parlamentare, duhet ta fusim ne si komision né
axhendé, qé té pérputhim harmonizimin e koncepteve té atij ligji me disa elemente gé
pérmenden né ndryshimet specifike qé keni sjellé né paketé.

(Ndérhyrje pa mikrofon)

Po, ju lutem!

Vullnet Sinaj — Nuk i kemi marré pérgjigjet e té gjitha pyetjeve. E kishim I&né gé
do té na i sillnin tani né orén 17:00.

Arben Ahmetaj — Ministrja tha qé do té na i sjellé me shkrim.

Né gofté se do té kesh ndonjé merak, gjaté ditéve qé do té vijné, zoti Vullnet, mund
ta ripyesni ministren nése nuk jeni té kénaqur nga pérgjigjet gé do té sjellé ministrja me
shkrim ose pér ndonjé informacion shtesé.

Vullnet Sinaj — Nuk e kam dégjuar kur ka théné se do t’i sjelli me shkrim. M’u duk
sikur tha se do t’i sjelli pérgjigjet né orén 17:00.

Arben Ahmetaj — Jo, ministrja tha qé pér ato pyetje gé nuk arrita té pérgjigjem, dhe
ne ramé dakord me ministren, do t’i sjell pérgjigjet me shkrim.

Vullnet Sinaj — Dakord. Faleminderit, kryetar!

(Ndérhyrje pa mikrofon)

Mé falni! Po.

Anila Denaj — Ne do t’i sjellim pérgjigjet me shkrim. Shpresoj té kemi edhe
mirékuptimin tuaj, sepse kemi gené edhe né Komisionin e Ligjeve nga ora 12:00-14:00.

Megjithaté, u angazhuam gé né seancén e orés 17:00 té sillnim disa pérgjigje té pyetje té
sesionit té paradites, si¢ ishte pyetja né raport me TVSH-né bruto.

Zoti Sinaj ka béré njé pyetje, e cila lidhet TVSH-né pér sektorin bujgésor, té cilés
uné do t’i pérgjigjem né vijim, pérvec pérgjigjes gé do ta sjell me shkrim gjaté ditéve né
vijim.

Zoti kryetar a mund té vijoj me prezantimin?

Arben Ahmetaj — Po, mund vazhdoni me ligjin e paré.

Kam pér té béré njé koment, zonja Ministre. Né procedurén parlamentare, pér
procedurén e miratimit té buxhetit Komisioni i Ekonomisé éshté komision pérgjegjés, késhtu
gé, ju lutem, éshté detyré e komisioneve, gjithashtu, por edhe juaja, axhenda e komisioneve
apo e prezencés tuaj né komisione éshté né funksion té kétij komisioni. Ma pas jané
Komisioni i Ligjeve, Komisioni i Edukimit apo Komisioni i Veprimtarive Prodhuese.

Faleminderit!

Anila Denaj - Né& raport me projektligjin e paketés fiskale 2020, sikurse e
komentova edhe dje né ményré té pérgjithshme, kjo nuk éshté njé paketé fiskale e miréfillté,
pasi ndryshimet kryesore konsistojné né disa ligje fiskale qé né fokus kané miradministrimin.

Konkretisht, jané katér ligje qé do té preken né kété paketé fiskale: ligji nr. 8438
“Pér tatimin mbi té ardhurat”, ligji nr. 9920 “Pér procedurat tatimore né Republikén e
Shqipérisé”, i ndryshuar”, ligji nr. 9975 “Pér taksat kombétare” dhe ligji nr. 92/2014 “Pér
tatimin mbi vlerén e shtuar né Republikén e Shqipéris¢”.

Konkretisht, pér secilin nga kéto projektligje ndryshimet konsistojné:

Pér sa i takon projektligjit “Pér disa shtesa dhe ndryshime né ligjin nr. 8438, daté 28.
12. 1998 “Pér tatimin mbi té ardhurat”, ndryshon trajtimi tatimor pér tatimin e té ardhurave
nga punésimi né té njéjtén ményré pér té gjithé individét qé kané té ardhura nga paga nga mé
shumé se njé burim. Kéta individé do té kené detyrimin pér té dorézuar deklaraté individuale
vjetore té ardhurash edhe nése realizimi i té ardhurave individuale vjetore éshté mé i vogél se
2 milioné leké.

Sé dyti, éshté menduar gé sektori i industrisé automotive, i cili duke pasur né fokus
té tij zgjerimin e punésimit dhe njékohésisht njé numér investitorésh té huaj kané shprehur
interesin pér té ardhur né Shqipéri, té afrohet drejt njé incentivi fiskal dhe konkretisht duke
caktuar normén e fitimit 5% pér personat juridiké gé ushtrojné veprimtari ekonomike né kété
industri.

Elementi i treté ka té b&jé me promovimin e sportit. Jané dy elemente né kété paketé
té sportit, té cilat kané objektiv rritjen e impaktit pozitiv né shogéri.

Sé pari, pér personat juridiké, té cilét realizojné fitim vjetor té tatueshém mbi 100
milioné leké, shumat e sponsorizuara né fushén e sportit, té njohura si shpenzime té zbritshme
pér efekt té llogaritjes sé tatimit mbi fitimin, jané té zbritshme sa trefishi i shumés sé
sponsorizuar. Sé dyti, shpenzimet e njohura té sponsorizimit pér sportin rriten nga 3 % né 5
%.

Elementi i katért né ligjin “Pér tatimin mbi té ardhurat™ éshté né raport me mbartjen
e humbijes, e cila konsiderohet pér njé periudhe 5-vjecare pér tatimpaguesit qé investojné né
kété projektbiznes me vleré mbi 1 miliard leké.

Sé fundi, harmonizimi i ligjit nr. 8438 “Pér tatimin mbi t& ardhurat”, t&€ ndryshuar”
me ligjin “Pér faturén dhe sistemin e monitorimit té qarkullimit”, qé uné kérkova té vijé sa
mé shpejté té jeté e mundur brenda dités sé sotme pasi aprovimi éshté béré ditén e djeshme
me vendim té Késhillit t& Ministrave.

Ligji nr. 9920 “Pér procedurat tatimore né Republikén e Shqipéris€” propozon
ndryshime, té cilat synojné:

harmonizimin e dispozitave pérkatése té ligjit “Pér procedurat tatimore” me
pércaktimet e projektligjit “Pér faturén dhe sistemin e monitorimit t&€ qarkullimit”, i cili sjell
njé risi né procesin e faturimit;

harmonizimin dhe unifikimin e kundérvajtjeve administrative. Mé lejoni té theksoj
edhe njé heré gé kéto kundérvajtje administrative, sikurse e thashé edhe dje, nuk synojné
pérkeqgésimin e Kklimés sé biznesit, por pérshkallézimin e masave administrative sipas
tipologjisé sé bizneseve pér té efektuar mé miré forcén e ligjit né rastet e shkeljeve
administrative.

Konkretisht, tatimpaguesit e regjistruar me pérgjegjési tatimore té tatimit té
thjeshtuar mbi fitimin pér biznesin e vogél, té cilét nuk jané té regjistruar pér TVSH-né dhe
tatimpagues té tjeré dénohen me gjobé 50 mijé leké;

tatimpaguesit e regjistruar me pérgjegjési tatimore té tatimit té thjeshtuar mbi fitimin
pér biznesin e vogél dhe pér TVSH-né dénohen me gjobé 100 mijé leké;

tatimpaguesit e regjistruar me pérgjegjési tatimore té tatimit mbi fitimin dhe pér
TVSH-né dénohen me gjobé 150 mijé leké. Kjo gjé ndodh né rastin e paré té gjetjes sé
shkeljes. Né rastin e dyté kjo gjobé dyfishohet dhe biznesi mbyllet, por ai rihapet gé né
momentin e paré qé kjo gjobé paguhet. Ndérsa né gjetjen e treté géndron i njéjti element sic

éshté aktualisht né ligj.



Kompensimin e detyrimeve tatimore ndérmjet administratés tatimore dhe
administratés doganore, sipas procedurave té pércaktuara me udhézim té ministrit pérgjegjés
pér Financat;

lidhjen e njé marréveshjeje pér detyrimet & administrata tatimore ka ndaj
tatimpaguesve pér TVSH-né e rimbursueshme, sipas njé plani pagese té réné dakord. Ky
parashikim shikohet i mundur pér periudhén deri né datén 30. 6. 2021;

zgjerimin e objektit pér lidhjen e marréveshjes sé pagesés me késte pér detyrimet e
tatimpaguesve dhe pér detyrimet e vetédeklaruara pér TVSH, si dhe pér sigurimet shogérore
né raste specifike té institucioneve buxhetore;

ndryshimin e deklaratés sé tatimpaguesit vetém njé heré brenda 36 muajve dhe pér
sigurimet shogérore vetém njé heré né muajin pasardhés;

njoftimin e tatimpaguesit para kontrollit dhe vizités fiskale, i cili nga 30 dité dhe 10
dité, do té ulet respektivisht né 10 dité dhe 5 dité.

Né ligjin nr. 9975 “Pér tatimin mbi vlerén e shtuar né Republikén e Shqipérisé”,
ndryshimet synojné:

pérjashtimin nga TVSH-ja té automjeteve té reja vetém me motor elektrik;

harmonizimin e dispozitave pérkatése té kétij ligji me ligjin e fiskalizimit, gé
pérmendém pak mé paré.

Né ligjin nr. 92/2014 “Pér disa shtesa dhe ndryshime né ligjin nr. 9975 “Pér taksat
kombétare™”, ndryshimet synojné:

saktésime té nevojshme gé kané ardhur si pasojé e zbatimit né praktiké né lidhje me
aplikimin e dispozitave té taksés sé makinave dhe amortizimit té makinave té luksit;

ndryshimin e pércaktimeve té vlerés té mjetit pér efekt té kritereve gé duhet té
pérmbushé njé automjet pér t’u konsideruar automjet luksi. M€ lejoni té theksoj, sepse Ky
diskutim u bé edhe dje, se automjet luksi konsiderohen autoveturat deri né 6 + 1, e cila
plotéson té paktén njé nga kushtet e méposhtme:

cilindratén té barabarté ose mé té madhe se 3000 centimetra né kub ose vlerén,
¢cmimin e barabarté mé shumé se 5 milioné leké. Cfaré ndryshon? Sipas kétij ligji, aplikimi i
amortizimit né vlerén 10%, deri né momentin kur Kjo vleré shkon né vlerén 5 milioné lekg,
éshté i njéjté pér té gjitha automjetet, té cilat nuk konsiderohen automjete luksi. Ndryshimi né
penalitet béhet me géllim unifikimin e gjobés pér pagesé té vonuar pér taksén vijetore té
mjeteve t€ pérdorura me gjobat e aplikuara sipas ligjit “Pér procedurat tatimore”, shtimin e

kategorisé s€ personave me aftési t€ kufizuar pér t’u pérjashtuar nga taksa vjetore e mjeteve



té pérdorura; pérjashtimin nga pagimi i taksés vjetore té mjeteve té pérdorura (automjeteve té
hershme me interes historik dhe koleksionimi), sipas akteve ligjore dhe nénligjore né fuqi.

Arben Ahmetaj — Faleminderit!

Fjalén e ka relatori.

Ju lutem, zoti Angjeli!

Anastas Angjeli — Uné besoj se né seancén e djeshme qé zhvilluam mbajtém njé
géndrim dhe bémé njé analizé né parim. Edhe sot jemi né vazhdim té asaj seance, gé, sipas
kalendarit dhe procedurés, ne duhet t’i miratojmé né parim, por ne nuk do té votojmé sot, pra
do té b&jmé diskutimin né parim dhe té gjitha mendimet dhe sugjerimet gé kemi, gé jané té
lidhura me nene té caktuara, do t’i b&ymé gjaté diskutimit nen pér nen, sepse késhtu edhe
mund té japim ndonjé kontribut pér kété paketé.

Si¢ e tha edhe ministrja, na jané paraqitur katér projektligje, ai pér ndryshimet né
ligjet: “Pér procedurat tatimore”, “Pér tatimin mbi t€ ardhurat”, “Pér taksat kombétare” dhe ai
pér TVSH-né. Né thelb, té katra projektligjet kané njé synim kryesor. Pa dyshim, dy projekte
mé shumé, dy té tjerét pak mé pak, por sidogofté uné e thashé edhe dje, kané synim kryesor
gé, né kuadér té programit dhe té pérpjekjeve qé qeveria bén, népérmjet Ministrisé sé
Financave dhe organeve fiskale, pér uljen e informalitetit né ekonomi, pér rritjen e mbledhjes
sé té ardhurave dhe pér pérshtatjen me proceset teknologjike gé kané ndodhur, na duhet gé
kété legjislacion, madje mé voné edhe ndonjé ligj tjetér, ta harmonizojmé me ligjin gé
presim, me ligjin e fiskalitetit. Ky éshté thelbi i ¢éshtjes dhe, né kuadér té kétij thelbi, pa
dyshim qgé, duke paraqgitur ndryshimet né ligj, jané ndryshuar edhe disa elemente, ku mé pak
dhe ku mé shumé, qofté te procedurat tatimore, qofté tek tri ligjet e tjera, qé kané té béjné
edhe me ndonjé element gé ka ardhur pér rrjedhojé dhe pér shkak té pérvojés ose té
problematikés q€ ka nxjerré praktika pér kéto tre ligjet e sotme, duam t’i pé€rmirésojmé
sadopak.

Nisur nga ky kéndvéshtrim, duke marré né konsideraté se ligji ka kaluar né geveri
dhe, si¢ e tha edhe zoti Ahmetaj, do té keté procedurén sa mé té shpejté nga ana e parlamentit
gé ne té kemi njé bazé, mundet gé gjaté diskutimit té atij projektligji t& ndodhé edhe ndonjé
ndryshim tjetér qofté né komisionin tong, qofté né Komisionin e Ligjeve. Atéherg, do té jemi
té detyruar gé né secilin nga nenet, edhe pse tani né parim ne jemi dakord, té béjmé ndonjé
ndryshim pér t’i votuar né fund para se té€ shkojmé né seancén plenare té€ datés 5, qé €shté
votimi né parim. Bie fjala, né qofté se do té mbajmé géndrim pér kuponin tatimor ose kasat
fiskale, si¢ éshté mbajtur né ligj, apo do té kemi njé ripozicionim si komision pér kété céshtje

apo ndonjé problem tjetér.



Késhtu g€ uné do t’i fioj kolegét q€ pér secilin nga projektligjet té€ biem dakord qé té
kemi té gjithé hapésirén e nevojshme gé nen pér nen té reflektojmé qofté mendimet gé kemi
deri né kété moment, pa e paré, pa e shqyrtuar ligjin e fiskalitetit, por, njéherazi me
ndryshimet qé mund t’i béhen ligjit té fiskalitetit, kemi t& drejtén qé t’i reflektojmé né kéto
projektligje pér t’ia guar parlamentit sa mé t€ sakta, t€ pérputhura dhe t€ harmonizuara me até
ligj. Faleminderit!

Edhe dicka, né gofté se duhen cituar sot njé nga njé sipas procedurés, por ne kemi
réné dakord gé ta béjmé kété puné né datén 3, pra dy dité para seancés, qé té kemi mundési t’i
reflektojmé edhe ato, uné do t’ju ftoja g€, me ndryshimet g€ mund té b&hen, se edhe mund té
mos béhen, né parim té jemi dakord pér té katra projektligjet.

Faleminderit!

Arben Ahmetaj — Faleminderit, zoti Angjeli!

Ajo gé dua té...
(Ndérhyrje pa mikrofon)
Zoti Korab, miré se erdhe! Kénagési té té kemi prezent!

(Ndérhyrje pa mikrofon)

Tani ju vuri re zoti Roshi.

(Ndérhyrje pa mikrofon)

Ajo ishte edhe ideja e zhurmés.

(Ndérhyrje pa mikrofon)

Ne nuk jetojmé dot pa zhurmén ténde.

Anastas Angjeli — Si gjeneratoré ju kemi!

(Ndérhyrje pa mikrofon)

Arben Ahmetaj — Zonja Ministre, né referencé té prezantimit tuaj, por edhe
prezantimit té zotit Angjeli, si relator, né té gjitha ligjet gé keni sjellé, duke iu referuar ligjit té
TVSH-sé, té procedurave tatimore dhe té tri ligjeve té tjera, né kéndvéshtrimin tim, duhet té
ndalojmé me shumé kujdes nen pér nen, pasi i referoheni ligjit “Pér fiskalizimin”, por né t&
gjitha ligjet rrézohet koncepti i kuponit tatimor. Pra, po flasim pér njé element tejet té
réndésishém, té madh, gjé qé do té thoté se do té preké biznesin e vogél dhe até té madh, si
dhe procedurat.

Né studimin tim paraprak té ligjit “Pér procedurat tatimore”, mé duket mua, po do té
mé korrigjoni, keni hequr edhe konceptin e ndryshimit té deklarimit pas njoftimit té

kontrollit; ndoshta jam gabim, ndoshta jo. Pra, né koncept té ligjit, tatimpaguesi ka té drejté té



ndryshojé deklarimin kur éshté njoftuar (kur ka marré njoftimin pér kontroll té thelluar), mé
korrigjoni nése jo, sepse ashtu mé duket nga leximi...

Pérputhja e konceptit té faturés, si dokumenti i vetém i léshuar nga tatimpaguesi,
besoj se do té duhet paré me shumé kujdes né vazhdimési.

Sé dyti, kasat fiskale, si¢ e kemi diskutuar edhe sé bashku, jané njé institucion gé
kané vendosur disipliné fiskale financiare, por, nisur nga leximi im i drafteve, duket sikur
kasat fiskale do té bien, nuk do té ekzistojné mé, gjé qé ne e kemi diskutuar edhe bashké gé
nuk do té ishte njé lévizje e duhur, ag mé tepér gé memorja fiskale éshté institucion shumé i
réndésishém brenda procedurave dhe detyrimit pér deklarim.

Sot jemi duke diskutuar né parim dhe dakordésohemi né parim. Né té njéjtén formé
do té dakord€sohemi g€ nen pér nen do té duhet t’i harmonizojmé té dyja korsité: edhe
korsiné e ligjit bazik té fiskalizimit, edhe korsité e ligjeve specifike, né ményré qé té mos
krijojmé konfuzion.

(Ndérhyrje pa mikrofon)

Kjo na detyron gé diskutimin nen pér nen pér paketén fiskale ta frenojmé dhe té
kérkojmé futjen ose sjelljen sa mé shpejt nga geveria té draftit gé ju, né dijeniné time, keni
kaluar dje né geveri, né mos gabohem. Shpresoj té kérkohet me proceduré té pérshpejtuar nga
geveria, ta fusim né axhendé dhe do té detyrohemi t’i diskutojmé gati njéherazi nen pér nen,
né ményré gé té jemi shumé té qarté me cfaré do té béjmé.

Sigurisht, pértej késaj, ne sé bashku do té duhet té béjmé edhe njé diskutim politiko-
teknik, pértej kamerave, pér detaje, té cilat nuk mund té diskutohen, le té themi, gé herén e
paré né komision, pra publikisht, pasi jané elemente teknike. Pra, do té duhet té ulemi me ju
dhe me stafin tuaj jashté kamerave dhe me...

(Ndérhyrje pa mikrofon)

Do té ulemi (relatori éshté i pazévendésueshém) dhe do té vendosim se ¢faré do té
shkruajmé teknikisht, né ményré qé pastaj ta ndajmé me njéri-tjetrin edhe publikisht né sy té
gytetaréve dhe té medies.

(Ndérhyrje pa mikrofon)

Po, ju lutem!

Anila Denaj — Eshté e sakté & né mungesé té njé projektligji, nuk mund ta
pérfundojmé té gjithé diskutimin, pasi i gjithé harmonizimi do té kérkonte qé té kalonim nen
per nen.

Megjithaté, dua té pérmend dy elemente shumé té réndésishme né koncept...

(Ndérhyrje pa mikrofon)



Sigurisht, do t& duhej g€ t’i shikonim té dyja paketat sé bashku.

Megjithaté, né koncept, edhe pér faktin se procesi i fiskalizimit ka nisur gé nga data
31 korrik dhe ka pasur njé proces shumé té gjaté konsultimi, duke pérbéré bazén e ndryshimit
té diskutimit né aktet ligjore qé pérmendém pak mé lart, dua té pérmend dy elemente qé jané
diskutuar me grupet e interesit dhe me publikun shpesh gjaté kétyre muajve té fundit.

Sé pari, konteksti i kuponit nuk zhduket, por konteksti i mundésive pér ta printuar
kuponin né mé shumé sesa njé kasé fiskale zgjerohet dhe oportuniteti i upgrade-it té sistemit
pér té ndihmuar marrjen e té dhénave né kohé reale né administratén tatimore éshté vlera e
shtuar.

Ndér pyetjet e béra nga deputetét dje ishin edhe dy té tilla, ku njéra lidhej me efektin
financiar gé presim ne nga fiskalizimi, ndérsa tjetra kishte té& bénte me konsultimin publik,
por jo vetém té késaj, po té té gjithé paketés; mé duket se pyetjen e béri zonja Kushi.

Né raport me efektin monetar, ne mendojmé gé procesi i fiskalizimit, i cili zgjat njé
vit e gjysmé né té tria fazat e implementimit té tij (dhe kjo do té jeté patjetér pjesé e
diskutimit dhe e gjykimit té té gjitha paléve), marrédhénia biznes — klient, biznes — biznes
dhe biznes — pagesat geveritare synojné optimizimin e pagesés elektronike. Pra, fokusi nuk
éshté vetém marrédhénia me konsumatorin dhe gjenerimi i té dhénave né kohé reale nga mé
shumé se njé alternativé, por éshté edhe zgjerimi i té gjithé marrédhénies se si merren té
dhénat né até gé éshté cash dhe non-cash.

Ne synojmé gé né vitin 2021 té kemi njé informacion té té gjitha transaksioneve qé
ndodhin né territorin e Shqipérisé né marrédhénie biznesi, té diferencuara kéto duke marré
edhe nga sistemi “Business to business, se cilat jané ato jo-cash, kuptohet, edhe “Business to
customer”, se Cilat jané ato cash. Kjo do té krijonte mundésimin e informacionit jo vetém né
koheé reale, por edhe té té gjithé dimensionit té transaksionit qé ndodh.

Pér t&é mos shkuar mé tej te pjesa e produkteve, duke synuar njé kategorizim
produktesh té atyre qé kané edhe véllim, edhe peshé mé té madhe, synonim edhe se si ky
garkullim té ndodhte né té gjithé zinxhirin e vlerés. Sigurisht, do ta ndihmonte analizén né
administratén tatimore dhe, absolutisht, kjo nuk do té ndodhte mé pa ndryshimin e sistemit se
si béhen kéto analiza. Synojmé gé inspektimet pastaj né biznes té jené inteligjente dhe jo
territoriale. Kjo éshté shumé e réndésishme pér ta théné. Sigurisht, nuk do té ndodhé vitin qé
vjen, por synohet si pjesé e njé procesi, i cili do té ndryshojé edhe ményrén e menaxhimit té
marrédhénieve mes klientit dhe inspektimit, sidomos aty ku éshté risku mé i larté, né bazé té

té dhénave mé té mira.



Efektin vitin q€ vjen e presim n€ vlerén 2 miliardé leké, kuptohet pér t’u rritur né
vitin 2021, gé éshté edhe pérfundimi i tij, pér té arritur té ardhurat tatimore né 9,5% té
produktit té brendshém bruto.

Pér sa i takon konsultimit té késaj pakete, megenése ka té béjé me shumé ndryshime
ligjore dhe fiskalizimi éshté thelbi i tij, gjaté gjithé muajit gusht jané konsultuar té gjitha
grupet e interesit, gjé gé solli shumé ndryshime né nene té kétij projektligji. Uné mund té
them me bindje se ka gené i mirépritur. Sigurisht, ka pasur edhe pasiguri, té cilat vijné nga
fakti se ¢faré éshté ky ndryshim teknologjie, ¢faré ¢mimi pritet té paguajé biznesi. Kéto jemi
té gatshém t’1 diskutojmé né vijim. Megjithaté, mund té them se ne jemi gati gé té gjitha kéto
procese t’1 efektojmé. Pér t’i dhéné kohé biznesit, kemi menduar dhe kemi propozuar né
ligjin gé kaloi dje dy afate: pér bizneset gé jané té reja dhe hyjné né marrédhénie me
administratén tatimore nga 1 janari, &shté menduar njé kohé tremujore tranzitore, ndérsa pér
t€ gjitha bizneset aktuale pér t’u adoptuar né€ sistemin e ri, €shté menduar njé periudhé
tranzitore gjashtémujore, kjo, pér t’u 1éné té gjithé ofertuesve té shérbimit, pérfshiré edhe
kompanité e kasave fiskale, kohén e mjaftueshme té kérkuar prej tyre, e cila né fillim ishte 2
muaj, pastaj u shtua né 6 muaj. Ne menduam gé té kishim komoditetin e njé marrédhénieje
kohe pér té informuar biznesin dhe pér té béré shpérndarjen e té gjitha instrumenteve, qofté
hardware apo software nga pérdoruesit né té gjithé territorin e Shqipérisé.

Megjithaté, si¢ e thaté edhe ju, zoti kryetar, kjo éshté njé céshtje gé do té diskutohet
nen pér nen dhe do té kemi mundési ta harmonizojmé dhe té diskutojmé ato pika gé mund té
jené té€ nevojshme pér t’u ndryshuar.

Faleminderit!

Arben Ahmetaj — Dakord!

Jemi komplet té harmonizuar me logjikén e fiskalizimit né themel, por detajet jané
shumé té réndésishme, sepse béjné diferencé pér miré ose pér shumé miré. Pra, do té duhet gé
té merremi me detajet dhe ligjet jané té lidhura.

Do t’ju lutesha té tentoni edhe njé harmonizim te TVSH-ja, sepse keni sjellé makinat
elektrike, né mos gaboj, me zero TVSH. Makinat i pérjashtoni, autobusét nuk i ngacmoni!
Kjo gjé duhet té keté edhe logjiké, ju lutem. Né gofté se ne pérjashtojmé makinat, i bie té
pérjashtojmé edhe autobusét, sepse gjithé logjika éshté tek interesi publik dhe tek transporti
publik. Interesi qytetar éshté fondamental dhe bazik. Do té béjmé edhe njé vlerésim té késaj
politike vitin tjetér, apo do ta béjmé gé tani pér autobusét elektriké, por nuk mund té 1émé
autobusét 10 dhe makinat zero. Sot uné do té béj njé¢ amendament, po e shpall publikisht, do

té propozoj kur té vijé puna nen pér nen dhe sekretaria do ta depozitojé, gé autobusét té jené

té pérjashtuar zero. Pérderisa ju, si geveri, keni vendosur té ikni né ekstremitet pérjashtimi, né
kuptimin mé besnik té fjalés, ku té pérjashtohen té gjitha makinat, do t’ju lutesha qé kur ta
sillni nen pér nen, té na sillni edhe praktikat ndérkombétare, sepse né dijeniné time modeste
pér Kkété puné, né pérgjithési makinat ose marrin kupon mbrapsht, ose kané TVSH té
reduktuar. Megjithaté, geveria ka menduar qé té ecé né ekstremitet pérjashtimi. Dakord, ne
jemi né harmoni té ploté me logjikén e geverisé, por do té duhet t& harmonizojmé
instrumentet. TVSH-ja e makinave e pérjashtuar, TVSH-ja e autobuséve pér transportin
publik té jeté e pérjashtuar, pra té harmonizojmé politikén se pastaj i bie té krijojmé
kundérkohé né politikat fiskale.

Pérfundimisht, né qofté se dikush ka ndonjé koment ose pyetje, jeni té mirépritur.

Kini parasysh té gjithé deputetét, qé pér shkak té lidhjes me njé draftligj gé ende nuk
ka ardhur né Kuvend, té referimit gati nen pér nen té atij draftligji, uné do té sugjeroja, por
kjo €shté né lirin€ tuaj, q€ t’1 [émé debatet dhe diskutimet kur t& vijmé nen pér nen. Nése keni
ndonjé koment té pérgjithshém jeni té mirépritur.

Faleminderit!

Artur Roshi - Né mbéshtetje té logjikés sé kryetarit té komisionit, zonja Ministre,
do té mbéshtesja faktin se ne nuk kemi vetém makinat elektrike kétu gé nuk e ndotin
ambientin, por jané edhe tipet e fundit hibride...

Drejtor, né té gjithé botén ato subvencionohen, nuk po themi pérjashtohen térésisht
makinat hibride pse jané sipas parametrave té fundit, késhtu gé, né qofté se ne themi qgé
kujdesemi pér mjedisin, logjika duhet té shkojé né té gjitha. Nuk ka réndési 100 %, sepse ajo
punon me benziné dhe me bateri, pra éshté hibride, por mund té shkarkohet TVSH-ja né 10
apo 5 % né logjikén e asaj gé tha kryetari pér autobusét dhe té gjitha kategorité e makinave.
Mendoj se duhet ta shohim pér ta pérfshiré.

Do té kisha déshiré gé né amendamentin qé do té béjé kryetari, té jeté e pérfshiré
edhe kjo gé them uné.

Arben Ahmetaj — Do ta diskutojmé nen pér nen, té marrim edhe mendimin dhe
reflektimin e Ministrisé sé Financave pér até gé propozoi.

Artur Roshi - Logjika éshté té diferencohet nga ato gé ndotin ambientin!

Arben Ahmetaj — Né respekt té propozimit tuaj do ta diskutojmé nen pér nen dhe
do té gjykojmé.

Po, zonja Senida.

Artur Roshi - Nuk kam mbaruar!

Zonja Ministre, mé pélgen pjesa inovative, pérshtatja me to dhe sistemi fiskal, sepse
béhet shumé komod, por pyetja ime éshté: a u vlen té gjitha niveleve apo grupeve té biznesit
ky komoditet?

Arben Ahmetaj — Cilit ligj po i referoheni, zoti Roshi?

Artur Roshi - Ligjit té faturés fiskale.

Arben Ahmetaj — Nuk ka ardhur ende, nuk kemi asgjé.

Artur Roshi - Uné po flas né parim se ¢faré pérfiton qytetari nga kjo...

Arben Ahmetaj — Po, por nga ana procedurale, ndjesé, por nuk ka ardhur akoma
dhe ne nuk e dimé.

Artur Roshi - Dy fjali jané kéto.

Sa heré gé béhet njé projektligj, ju shikoni se ¢faré pérfiton buxheti, administrata
dhe geveria. Uné jam i prirur té shikoj se ¢faré fiton qytetari, sepse, qé té bésh njé investim,
edhe geveria pér até e bén, gé té lehtésojé dhe té keté pérfitime ekonomike qytetari. Gjithé
piképyetja, sipas meje, éshté se cfaré pérfiton qytetari nga futja e késaj risie té shprehur né
kété projektligj. Kjo éshté ajo qgé mé shgetéson mua.

Kryetar, kam njé propozim pér sekretariné e komisionit. Ato po punojné jashté
orarit, pasi e provova veté dje, pas orarit zyrtar, dérgova pyetjet dhe mé béri pérshtypje qé
ishin ende né ambientet e zyrave. Nése do t€ jet€ e mundur, té€ propozojmé qé t’u jepet njé
shpérblim né fund té vitit punonjésve té administratés gé punojné jashté orarit zyrtar.

Arben Ahmetaj — Do t’ia propozojmé Kryetarit té€ Kuvendit, patjetér!

Faleminderit!

Po, zonja Senida.

Senida Mesi — Pérshéndetje!

Duke falénderuar ministriné dhe ministren pér propozimet pér ndryshimet e pagesés
fiskale, duke dégjuar edhe diskutimet né lidhje me amendimet nen pér nen té késaj pakete,
shgetésimi im ka té béjé me njé fakt shumé té réndésishém, mos po shkatérrojmé metodikén,
sepse po vihen disa taksa apo reduktime TVSH-je? Kemi dy propozime: pérjashtim té TVSH-
sé pér makinat elektrike, nga njéra ané, dhe nga ana tjetér, mosimplementim ose mosvénie té
taksés pér garkullimin e dy kategorive té makinave té pérdorura, makina historike apo
makina té blera té pérdorura nga personat me aftési té kufizuar.

E para, kur béjmé njé amendim apo vendosje taksash, logjika joné duhet té shkojé né
té njéjtén linjé. Duam té vendosim taksa dhe té b&jmé pérjashtime nga TVSH-ja, sepse duam
té mbrojmé mijedisin, dhe, nése éshté késhtu, ato dy taksa, taksa e garkullimit dhe TVSH-ja, a

jané né kundérshtim me njéra-tjetrén?

E dyta, kemi marré pérsipér direktivat e BE-sé, pérfshi kétu edhe politikén fiskale né
lidhje me mbrojtjen e mjedisit.

E treta, gé éshté shumé e réndésishme, nése duam té pérjashtojmé nga TVSH-ja njé
makiné jo luksi ndoshta, té dikujt qé ka kapacitetin dhe buxhetin pér ta bleré, pavarésisht
TVSH-sé, a éshté mé miré gé ne té diskutojmé pér reduktimin e TVSH-sé pér produktet bazé
té paketés bazé ushgimore duke filluar nga buka, quméshti, veza, té cilat automatikisht dhe né
ményré direkte béjné gé njé klasé e caktuar e shogérisé té pérfitojé né xhep até ¢faré duhet né
fund té muajit dhe jo té béjmé diferencim njé kategori qytetarésh, qé kané mundési ta blejné
makinén hibride, té cilét nuk e kané problem nése do té paguajné 10 apo 15 % mé shumé
TVSH?

Pra, kéto duhet té ishin né bazé dhe né themel té diskutimeve gé do té duhej té
ndérmerrnim né kété komision.

Ju faleminderit!

Arben Ahmetaj — Faleminderit, zonja Mesi!

Zonja Ministre, do té donit fjalén?

(Diskutim pa mikrofon)

Miré €shté g€ t’1 pérmbledhésh.

Ajo gé tha zonja Mesi, pér makinat antike, nése ligji do té arrinte té bénte até dhe ne
té binim dakord, do njé harmonizim edhe né logjikén fiskale, né njérén ané bén njé gjé, né
anén tjetér bén njé gjé tjetér, duhet té jené té peshuara té dyja brenda spektrit, por do njé
definicion shumé té sakté té makinave antike. Koleksionistét mund té kené regjim té
pérkohshém, ndérkohé, ata gé koleksionojné, presupozohet gé makina gé koleksionohet, né
politikén dhe teoriné fiskale ka gati-gati konceptin e mallit té akcizés dhe té luksit...

(Diskutim pa mikrofon)

Po e ndaj me ministren edhe kété merak qé kemi.

Pra, gati-gati kthehen né mallra té akcizueshme, qé do té thoté se ai éshté mall luksi
dhe ai gé e koleksionon éshté njé njeri gé bén pjesé te 1-2% i popullsisé. Praktikisht ne po
pérjashtojmé nga TVSH-ja kété grup tatimpaguesish. Né kéndvéshtrimin tim personal, si
pérfagésues i maxhorancés sé majté, ku lehtésojmé dhe balancojmé shtresat né nevojé me
taksim té ndershém né spektrin e mésipérm, besoj se duhet ta rishikojmé kété logjiké sé
bashku, ku makinat e luksit gé kthehen né antike dhe koleksionohen, té trajtohen me dinjitet
fiskal té ngarkuar gati si mallra té akcizueshém.

Megjithaté, nen pér nen do té kemi mundési té debatojmé me shumé kujdes pér

balancat fiskale gé krijojmé, se dikush brenda nesh, po marr veten si shembull, vij té

pérjashtoj makinat bujgésore, pastaj edhe makinat antike té vlefshme. Gjithsesi kéto do té
vijné si elemente nen pér ne. Besoj se relatori do té futet né detaje dhe do ta orientojé
komisionin.

Eshté shumé e réndésishme Kkostoja e fiskalizimit pér tatimpaguesin, né
kéndvéshtrimin tim. Njohja paraprake me draftligjin, midis té tjerash ka dy kosto, até té
certifikimit dhe koston e mirémbajtjes. Sé bashku me komisionin do té bé&jmé njé dégjesé té
detajuar me shoqgatat e biznesit.

Kam njé pyetje gé do ta sqarojmé né diskutimin nen pér nen. Cila ka kosto mé
shumé, té mirémbash njé soft, apo té mirémbash njé kasé? Né varési té késaj, sé bashku do té
vendosim si do té ecim me kostot, me até té certifikimit, t& mirémbajtjes sé softit, té faturés
apo té kuptonit, do ta hartojmé nen pér nen dhe do ta pérputhim edhe me draftet e tjera gé
keni sjellé.

Zonja Dhima, kishte dicka pér té shtuar.

Antoneta Dhima — Faleminderit, zoti kryetar!

Faleminderit, zonja Ministre, pér shpjegimet, sugjerimet dhe pérgjigjet e té gjitha
pyetjeve gé kemi béré ne si deputeté!

Faktikisht, dua té ndaj me ju njé shgetésim pér njé problem social.

Né tabelén nr. 3 té transfertés sé pakushtézuar té bashkive pér vitin 2020 jané
planifikuar fonde pér bashkité sipas formulés pér transfertén e pakushtézuar, si edhe fonde
pér funksione, té cilat u jané transferuar bashkive pas zbatimit té reformés administrative-
territoriale.

Sé pari, gjej rastin t’ju falenderoj qé€ pas 3 vjeté€ve financohet nga ana juaj né zérin
“administrimi 1 pyjeve”. N& zérin “mbrojtja sociale”, duke paré tabelén, vihet re g€ jané
financuar vetém gjashté bashki, cka do té thoté gé ka shumé bashki té tjera, té cilat kané
gendra ditore té personave me aftési té kufizuara dhe nuk jané financuar nga ana juaj. Sipas
informacionit gé uné kam, né Bashkiné e Fierit ushtron veprimtariné e saj gendra “Horizont”,
ku trajtohen gati 90 fémijé me aftési té kufizuara, té cilét vijné nga tre bashkité e garkut, Fier,
Patos dhe Roskovec. Deri né datén 26. 10. 2016 kjo gendér éshté financuar nga njé projekt
italian dhe nga data 26. 10 ...

Arben Ahmetaj — Mg fal!

Zonja Dhima, né té drejtén tuaj, uné e njoh céshtjen. Besoj se e keni fjalén pér
gendrén “Horizont”, e cila ka gati 90 fémijé né rrethin e Fierit dhe q€ po i mbaron financimi
nga donatorét ...

Antoneta Dhima — | ka mbaruar financimi dhe ka pothuajse ...

14



Arben Ahmetaj — E qgarté. Ne do té kujdesemi si komision gé ajo gendér té mos
ngelet pa financim. Eshté edhe detyra joné. Do ta rakordojmé me ministren.

Zonja Ministre, nuk keni nevojé té pérgjigjeni sot pér kété céshtje, sepse kur té
diskutojmé nen pér nen shpenzimet, por edhe shpenzimet e pushtetit vendor, do té diskutojmé
edhe kété ¢éshtje.

Faleminderit!

Fjalén e ka ministrja dhe relatori pér ta mbyllur.

Antoneta Dhima — Shumé faleminderit, zoti kryetar!

Uné mora shkas nga ajo gé ju si kryetar i komisionit thaté qé duhet té kemi projekte
pér mbéshtetjen sociale. Njékohésisht, geveria e ka pasur dhe e ka né vémendjen e saj, késhtu
gé patjetér gé ministrja do té na mbéshtesé né kété projekt.

Faleminderit!

Arben Ahmetaj — Faleminderit!

Ministre, ju lutem!

Anila Denaj — Faleminderit!

Né raport me pyetjen dhe shgetésimin qé ngriti deputeti Roshi se ¢faré éshté risia pér
biznesin, pse duhet té hyré né kété proces dhe njékohésisht elemente gé lidhen me koston,
nuk dua té shkoj n€ detaje, sepse sigurisht ne do t’i trajtojmé kéto kur té vijé projektligji dhe
t’1 trajtojmé nen pér nen, por ajo g€ shikoj shpesh né komente éshté qé¢ akoma nuk &shté
kuptuar gé ky projektligj nuk krijon ngérce, por oportunitete. Njé nga oportunitetet pér
biznesin éshté njé mundési mé shumé sesa ajo e sotmja né pérdorim té pajisjeve. Nése sot
kemi njé kompjuter dhe njé pajisje fiskale gé quhet kasé fiskale, nesér mund té pérdoret e
njéjta, sikurse mund té pérdoré vetém kompjuterin ose mund té pérdoré vetém kété. Biznesi
gé éshté duke kryer udhétim né Valboné té mos paguajé deftesé tatimore, shpresoj, por me
njé lutus printer té keté mundési ta léshojé zérin.

(Ndérhyrje pa mikrofon)

Té gjitha bizneset sot jané né njé ritém té caktuar té lidhjes me raportimin, i cili sot
éshté né marrédhénie me administratén tatimore. Kjo nuk do té ndryshojé limitet, pérkundrazi
do té japé oportunitete pér té pérdorur mé shumé sesa njé pajisje. Kjo pajisje do té keté té
mundur edhe njé aplikacion, i cili sigurisht do té keté koston e mirémbaijtjes.

Ndérkohé, pér sa i takon elementit t& harmonizimit té paketés, uné e thashé gé né
fillim té herés gé kjo nuk éshté njé paketé e miréfillté fiskale, sepse, edhe me ndihmén e

FMN-sé, ne jemi duke béré njé analizé té té gjitha masave, me géllim gé vitin tjetér, edhe pér

té synuar njé paketé fiskale 3-4 vjecare (kjo éshté edhe direktivé e BE-sé), té kemi mundési té
harmonizojmé té gjitha raportet.

Megjithaté, mé lejoni té them qé reduktimi i TVSH-sé pér makinat e luksit nuk
mund té shikohet né kundérshti me até qé ka té bé&jé me mjetet, té cilat pér personat me aftési
té kufizuara mendohet si njé lehtési. Nuk ka barazi. Nése duam qé lehtésité pér personat e
tjeré té jené edhe pér personat me aftési té kufizuara, kjo éshté njé lehtési pér personat me
aftési té kufizuara. Ndérsa pér sa u takon mjeteve elektrike, autobuséve, jam dakord qé
harmonizimi aty mund té diskutohet pér té pasur té njéjtén gjuhé. Kjo mund té jeté si né
kahun zero, ashtu edhe né kahun aktual té autobuséve. Eshté pjesé e diskutimit. Gjykuam qé
automjetet kané njé gasje né numér mé té larté dhe nxitja e individéve pér té bleré kéto
automjete me njé stimul mé té larté sesa té tjerat, do té krijonte nj¢ mundési gé kéto automjete
té hynin né Shqipéri nga veté qytetarét. Kjo éshté diferenca qé éshté béré né krahasim me
autobusét.

Ndérkohé, pér sa i pérket taksés sé automjeteve, té cilat konsiderohen me efekt
historik, né dijeniné time jané shumé pak. Nése nuk gaboj jané 300. Mé shumé sesa konteksti
se cilés shtrese ekonomike i takon, lidhet me faktin qé kéto mjete nuk jané né garkullim.
Megjithaté, kjo éshté pjesé e diskutimit gé ne mund ta béjmé dhe né bazé té kérkesés suaj pér
mendim, ta diskutojmé.

Arben Ahmetaj — Faleminderit, zonja Ministre!

(Ndérhyrje pa mikrofon)

MEé falni, zoti Roshi, se do ta mbyllim!

(Ndérhyrje pa mikrofon)

Zoti Roshi, do ta diskutojmé nen pér nen. Ju keni té drejtén procedurale ...

(Ndérhyrje pa mikrofon)

Mbani getési, ju lutem!

(Ndérhyrje pa mikrofon)

Zoti Roshi, migésisht ju térheq vémendjen gé ta dégjojmé njéri-tjetrin.

Pra, kur té shkojmé nen pér nen, do ta diskutojmé edhe konceptin e makinave antike,
gé jané mjete luksi pavarésisht nése jané né garkullim apo jo. Nése vjen puna pér té diskutuar
garkullimin, i bie gé ... Nuk do t’i hyjmé asaj, por do ta diskutojmé nen pér nen.

Ne e kemi dakord€siné me ministrin€ dhe ministren g€ t’i diskutojmé€ me getési njé
nga njé pér té arritur rezultatin e duhur.

Fjalén e ka relatori pér té béré mbylljen e mbledhjes.

(Ndérhyrje pa mikrofon)

Mé fal!

Zoti Vullnet, kur té vijé, ju do té béni asnjé pyetje mé pak se dhjeté.

Faleminderit!

Po, zoti Angjeli.

(Ndérhyrje pa mikrofon)

Kur té té vijé radha.

(Ndérhyrje pa mikrofon)

Zoti Vullnet, respekt pér relatorin.

Anastas Angjeli — Falenderoj ministren dhe té gjithé kolegét!

Sé pari, pavarésisht se u pérpogém té mbeteshim né parim, nuk mund té
shmangeshim, sepse disa gjéra qé jané né parim jané edhe té detajuara né nene. Thelbi i
céshtjes mbetet gé ne duhet té& jemi shumé té vémendshém pér té harmonizuar té gjitha
problemet gé u ngritén né funksion té ligjit té fiskalitetit.

Sé dyti, megenése u fol shumé pér céshtjen e taksave té automjeteve, nuk duhet paré
thjesht né kéndvéshtrimin e kategorive gé favorizohen ose jo népérmjet diferencimit qé i
béhet né taksé, por duhet paré né kuadér edhe té politikave gé ngritém dje, sot dhe gé Senida i
pérmendi pérséri. Kur flasim pér makina elektrike, nuk flasim pér t’u béré€ favor dy vetave,
por flasim pér njé vizion, pér té ardhmen, gé jemi duke u larguar nga automjete, té cilat
ndotin ambientin dhe po shkojmé drejt automjeteve gé mbajné njé ambient mé té pastér. Nése
né njé moment té caktuar i duhet vendit (ne nuk po vendosim tani, sepse kryetari tha gé do ta
shikojmé nen pér nen), do té marrim edhe efektet financiare nga numri i makinave dhe
autobuséve gé jané, si dhe numri i veteranéve té mundshém, qé kané statusin veteran, qé
mund té ngasin makina té tilla. Céshtja kétu éshté se po flasim pér njé vizion. Nése dje dhe
sot folém pér njé vizion dhe i kérkojmé geverisé dhe ministres me insistim, éshté shumé miré
po fillojmé té mendojmé pér kété té ardhme, pér elektronikén dhe pérdorimin e saj.
Gjithashtu, duhet té mendojmé si té shkojé interneti, pér shembull, né majé té fshatrave té
Gramshit né ményré qé té kené mundési ta pérdorim edhe ata. E réndésishme éshté qé
vizioni yné éshté i orientuar drejt géllimit, teknologjiseé.

(Ndérhyrje pa mikrofon)

Do té shkojné té dyja paralelisht.

Pra, vizioni yné éshté i orientuar drejt pérmirésimit té ambientit, por gjithmoné duke

pasur balancat, sepse po nuk patém balancat, nuk realizojmé dot asgjé.

Uné mendoj gé diskutimi i sotém i hapi rrugén pozitivisht reflektimit t¢ mendimeve
gé u shfagén mbi bazén e ligjit qé do té diskutojmé té parin dhe mbi bazén e njé konsulte me
komunitetin e biznesit, gé propozoi kryetari.

Faleminderit!

Arben Ahmetaj — Faleminderit, zonja Ministre dhe grupit tuaj té punés!

Zoti Lera, dua té mé sillni zyrtarisht TVSH-né bruto.

(Ndérhyrje pa mikrofon)

Na e sillni nesér meqé nuk e sollét sot.

(Ndérhyrje pa mikrofon)

E duam zyrtarisht té sakté, fatkeqésisht né referencé té shifrave.

(Ndérhyrje pa mikrofon)

Nuk ka gjé, sille nesér.

Pas seancés sé dités sé nesérme pér njé rezoluté specifike, gé fillon né orén 10:00, ju
lutem, zonja Ministre, harmonizoni axhendén, sepse do t€ mblidhemi menjé€heré kétu. Do t’ju
lutesha gé té pérgatiteshit edhe né axhendé me géllim qé té vazhdojmé axhendén e
diskutimit té buxhetit.

T& nderuar anétaré té komisionit,

E nderuar zonja Ministre,

Sapo té mbarojmé seancén do té vijmé menjéheré kétu.

Faleminderit té gjithéve!

Kalofshi miré!

MBYLLET MBLEDHJA

